
   Сан сăну тирпейлĕ,

Капăр та илемлĕ,

Хĕм çапать санран.

Куçă — йăлтăр-йăлтăр.

Калăн — çутă çăлтăр

Курăнать таçтан.

Шанчăклă эс арăм,

Чунă санăн тарăн:

Пур асам унта.

Уçă та вăл ырă,

Камшăн та пур вырăн

Сан кăмăлунта.

Упăшка тесессĕн,

Ун ятне илтсессĕн,

Эс çиçсе тăран.

Ачусем сан тутă,

Пӳрт-çурту та çутă,

Эс тăрăшнăран.

Юратма пĕлетĕн,

Кăмăла çĕклетĕн.

Кам-ши, эс, теес?

Чĕвлти чĕкеçĕм,

Манăн арăм, эсĕ!

Ку вăл — эсĕ, эс!

  